
U-Eskom 
oneNtelekelelo 
eNtsha kwiNdalo
i N g u q u  k u M a n d l a , 

i N g u q u  k u M z a n t s i  A f r i k a



Wamkelekile kule ncwadana imalunga nephulo elithi: Green New 
Eskom (u-Eskom oneNtelekelelo eNtsha kwiNdalo). Iphulo eli 
yiprowujekthi yeMbumba yoBulungisa kwiTlayimeti, iClimate 
Justice Coalition – imbumba yaseMzantsi Afrika yemibutho yoluntu 
ngokubanzi, esekuhlaleni, eyabasebenzi (iiyuniyoni) neyabahlali. 
Ezi metheriyali ziqulunqwe ngumbutho oyi-350Africa.org, 
ngobambiswano neClimate Justice Coalition.

Apha eMzantsi Afrika siyazi ukuba u-Eskom, ijelo lombane lesizwe sethu, utshone akavelanga nangonwele kumhadi weengxaki. Kambe 
ke, sinombono wokuyilungisa le meko, nephulo lokuncedisa ekufezekisweni kwalo mbono. Eli phulo lika-Eskom oneNtelekelelo 
eNtsha kwiNdalo (The Green New Eskom) liguqula u-Eskom ekubeni ngumhohoma womthwalo emagxeni esizwe nasekubeni 
nguyena mngcolisi kweli lizwekazi, abe lolona lutho lwesizwe nomlweli wobulungisa kwitlayimeti. Ngelokuqinisekisa ke ukuba 
siyaphumelela, le ncwadana ijoliswe ekuphakamiseni nasekuvuseleleni ulwazi, kuze ke njalo kwande inani labantu abakulangazelelayo 
ukusebenzela ikamva elilolo hlobo.

Isisombululo: Angaphuculeka u-Eskom. 
Angatsho akwazi ukuba ngobonelela ngamandla 
afikelelekayo, athembekileyo nacocekileyo, 
nokuba abe ngu-Eskom okhokelela kwinguqu 
yamandla avuselelekayo nasezandleni zoluntu 
kwixesha elizayo, axhobisayo nalulutho kubahlali, 
kubasebenzi, kwaboshishino nakubo bonke abemi 
boMzantsi Afrika. 

Lo Eskom uneNtelekelelo eNtsha kwiNdalo 
akayonto inokwenzeka nje kuphela, koko 
ukwabaluleke kakhulu. Asinakuze sikwazi 
ukuba siqinisekise ngekamva loMzantsi Afrika 
elinenkqubela nozinzo engakhange alungiswe 
u-Eskom. Lo ke ingangowona msebenzi mkhulu 
nobaluleke kakhulu ekumilisweni koMzantsi Afrika 
olulutho kuluntu lonke.

Ingxaki: Amaziko amadala oveliso lombane ka-Eskom 
angathembekanga nangabangcolisi asebenzisa amalahle, ngawo 
la athe gqolo ngokusiphosa esithokothokweni sobumnyama, oko 
kukuthi, ngokumana kucinywa umbane nangokuphungulwa kwawo. 
U-Eskom waba soloko edada enzonzobileni yorhwaphilizo, into 
leyo emtshonise zwabha ematyaleni, yankqenkqezisa nokunyuka 
kwamaxabiso ombane, aza ke njalo akhuthuzeka amawaka-waka 
ezigidi, izikhwama zasala zibetha umoya.

 Xa ejongisiswa kakuhle u-Eskom ngoku, kunzima ukumbona 
yena eyinxenye yamalinge ezisombululo zeengxaki zethu, 
ngaphandle nje kokuba eyeyona ntsusa yazo ezi ngxaki. Kunzima 
ukumbona u-Eskom eyenye into engesiso isilungulela, ummfimfithi 
weepokotho zabarhafi, futhi engenguye noyena ubeka impilo 
yethu, uqoqosho lwethu kunye nendalo esingqongileyo kowona 
mngcipheko umasikizi ngokungathethekiyo.

IPhulo: Angaphuculeka u-Eskom. Angatsho akwazi ukuba ngobonelela ngamandla afikelelekayo, athembekileyo nacocekileyo, 
nokuba abe ngu-Eskom okhokelela kwinguqu yamandla avuselelekayo nasezandleni zoluntu kwixesha elizayo, axhobisayo 
nalulutho kubahlali, kubasebenzi, kwaboshishino nakubo bonke abemi boMzantsi Afrika. 

Lo Eskom uneNtelekelelo eNtsha kwiNdalo akayonto inokwenzeka nje kuphela, koko ukwabaluleke kakhulu. Asinakuze sikwazi 
ukuba siqinisekise ngekamva loMzantsi Afrika elinenkqubela nozinzo engakhange alungiswe u-Eskom. Lo ke ingangowona 
msebenzi mkhulu nobaluleke kakhulu ekumilisweni koMzantsi Afrika olulutho kuluntu lonke. 

Malunga nale ncwadana: Le ncwadana ichaza umbono wethu ka-Eskom oneNtelekelelo eNtsha kwiNdalo (Green 
New Eskom) inika neenkcukacha zoko kunokwenziwa ekuziseni inguqu ku-Eskom. Kananjalo ichaza neendlela onokuthi 
ngazo ube yinxalenye yale ntshukumo yokumisela u-Eskom oneNtelekelelo eNtsha kwiNdalo. Futhi ungathatha inyathelo 
nangoqhagamshelwano lwekhompyutha (online) usayinele nokumana usaziswa ngokuqhubekayo kwa-GreenNewEskom.org  

Umbono wethu ka-Eskom oneNtelekelelo 
eNtsha kwiNdalo (Green New Eskom) 

1. Inguqu ekhawulezileyo 
nenobulungisa eya kudala uqoqosho 
olusezandleni zoluntu, noluqiniswe 
ngamandla avuselelekayo nolubonelela 
umntu wonke ngamandla acocekileyo 
anokhuseleko nafikelelekayo, kungabikho 
msebenzi okanye abahlali abashiywa 
ngasemva kwinguqu leyo. 

2. Ukuqulunqwa kwesicwangciso 
senguqu esinobulungisa nesiqinileyo 
nesijoliswe ekukhuselweni kwabahlali, 
nabahlali abasemngciphekweni kule ndlela 
isa kwikamva elingenayo tu ikhabhoni. 
Asingekhe sibashiye ngasemva abasebenzi 
nabahlali kule nguqu. Kufuneka bekhuselwe. 

3. Ukususa izithintelo zamandla 
avuselelekayo ezamiselwa ngesicwangciso 
sika-2019, esiyi-2019 Integrated Resources 
Plan, kuze endaweni yaso, ngokukhawuleza 
okukhulu, kutshintshelwe kumandla 
avuselelekayo. Kufuneka siyikhawulezise le 
nguqu ngokuhambelana nesabelo soMzantsi 
Afrika esinobulali sokuba ufudumalo 
lugcinwe ku-1.5°C.

4. Imigaqonkqubo nezikhuthazo 
zokufezekisa amandla avuselelekayo 
asezandleni zoluntu, khona ukuze 
abasebenzi, abahlali, amashishini amancinane 
ukuya kwaphakathi, neentsapho, 
bakwazi ukuba ngabanini bamandla 
acocekileyo, bakwazi nokuxhamla kuwo. 
Le migaqonkqubo kufuneka isekeleke 
kubulungisa kwezesini, kwezobuhlanga 
nakwezoqoqosho.

5. Ukuqulunqwa nokusetyenziswa kwemigaqonkqubo 
yeemveliso ezikhusela indalo (green 
industrialisation policies), imveliso leyo eyenza 
ukuba uMzantsi Afrika, ngeqhayiyakazi, uvelise amandla 
avuselelekayo nezinye izinto ezihamba nawo. Kananjalo 
ugqalelo lokuqala kufuneka ukuba lujoliswe kwiingingqi 
ezisemngciphekweni, ezixhomekeke emalahleni 
nezilapho igquba kakhulu ikhabhoni.1

6. Ukwandisa ugunyaziso luka-Eskom ukwenzela 
ukukhawuleziswa kolwakhiwo lwamandla 
avuselelekayo kunye neendawo zogcino lombane. 
Futhi kufuneka ukuba benze utyalomali oluyimfuneko 
ekwandiseni nasekuphuculeni iziko lombane – khona 
ukuze amandla avuselelekayo asezandleni zabantu aye 
kuphokozela kwiziko elo.

7. Upheliso loncedisomali oluyingozi 
nolubuyisela emva lwamalahle, lwe-oyile 
negesi ye-fossil, luze olo ncedisomali lusingiswe 
kwiimfuno ezingxamisekileyo ezifana nezemfundo, 
ezolondolozo lwempilo, ufikelelo kumandla, namandla 
avuselelekayo. Umhlawulirhafu akangekhe kaloku 
esoloko ehlangula imizimveliso engcolisayo nengenzi 
galelo kuqoqosho.

8. Phantsi ngamandla amatsha amalahle – 
oku kuthiwa “ngamalahle acocekileyo” bubuxoki 
obudla imali kakhulu. Kuqikelelwa ukuba amaziko 
ovelisomandla iMedupi neKusile zizakudla malunga 
ne-R500 billion, zingekabikho iitheknoloji zokuwacoca, 
nathi u-Eskom zinamaxabiso abhabhela phezulu 
kakhulu.

9. Phantsi ngolwembiwo lweegesi ze-fossil. Endaweni 
yokungcoliswa kwegesi esisimbiwa, iifektri zegesi 
ezintsha kufuneka zijolise kwihayidrojeni nebhayogesi 
ezivuselelekayo eziya kuthi zincedise ekusekeleni igridi 
yovuselelo. UMzantsi Afrika noSasol kufuneka babe 
ziinkokeli ekuvelisweni kwehayidrojeni engesosimbiwa.

Iphulo lika-Eskom oneNtelekelelo eNtsha kwiNdalo nombono walo laqulunqwa yimbumba yobulungisa kwitlayimeti, 
iClimate Justice Coalition, imbumba yoluntu lwaseMzantsi Afrika ngokubanzi, yesekuhlaleni, iimanyano zabasebenzi 
(iiyuniyoni) nemibutho yabahlali. Imbumba le iye yazisa ngaphambili ezi zibongozo zilandelayo zinxulumeneyo, zichaza 
umbono wayo wenguqu ku-Eskom nakwicandelo lovelisomandla lwaseMzantsi Afrika. 

10. Ukuhanjiswa banzi kweephaneli zamandla 
elanga; izithuthi ezihamba ngombane nezo 
zilungiselelo zihamba nazo; ukuhanjiswa 
kwemithwalo emikhulu okufikelelekayo 
ngamaxabiso nokwenziwa ngombane; ii-
smart gridi zale mihla; iitheknoloji zeebhetri 
nezogcinompahla; ulwakhiwo olucikizekileyo 
lwezakhiwo ezilungiselelwe ukwandiseka, 
ngakumbi kwizindlu zamaxabiso aphantsi; konke 
oku kusekelwe kwimigaqonkqubo ekhuthaza 
imveliso yalapha ngaphakathi (kweli lizwe).

11. Iphulo elikhulu loqeqesho kwizakhono 
nasemisebenzini elijolise ekuvuleleni abantu 
baseMzantsi Afrika amathuba kuqoqosho 
lwamandla avuselelekayo nasekuvuleni amasango 
angenisa kwiNkalo yeSigidi seMisebenzi 
kwezetlayimeti (One Million Climate Jobs. 
Uxhobiso lwamakhosikazi nolutsha kufuneka lube 
yinxenye ebaluleke kakhulu kweli phulo.2

12. Phantsi ngeentlawulo eziphikele 
ukunyuswa ezenza ukuba umbane ungafikeleleki 
ngamaxabiso nezibonelela ngoncedisomali 
kwiikhontrakthi zamalahle ezinorhwaphilizo 
nezibaxwe amaxabiso. Nakubeni u-Eskom efanele 
ukuba akwazi ukukhawulelana namatyala akhe, 
oku makungathethi ukuba abemi baseMzantsi 
Afrika mabakrwitshelwe ukuhlawulela 
urhwaphilizo notyhuthulo olwenzeka kwa-Eskom.

13. Ucwangciso ngokutsha luka-Eskom oluya 
kugutyula urhwaphilizo nemfumba yabalawuli 
(amaqhitala) abamivuzo iphezulu ngokubaxekileyo. 
U-Eskom kufuneka amisele izigqeba ezenza izinto 
elubala nezilwamkelayo uxanduva lokuphendula, 
ngenjongo yokuqinisekisa ngolawulo 
lwaseburhulumenteni olubhetele ngocikizeko, 
khona ukuze kuphele utyhuthulo norhwaphilizo.

14. Ukufunyaniswa koludwe lwazo zonke 
iikhontrakthi zobonelelo ngezamandla 
ngeenjongo zokuqokelela iindleko ezenziwe 
kwiikhontrakthi ezinyuswe amaxabiso 
ngokubaxekileyo, futhi zipheliswe ezo 
khontrakthi – kubandakanya neziya zigidigidi 
ziyi- R14 trillion zaya kwiikhontrakthi zamalahle 
zamaxabiso anyuswe ngokubaxekileyo zasayinwa 
ngovalombane lwango-2008. Kananjalo kufuneka 
ukuba silibabaze njengento ecekisekayo ityala 
leMedupi.3  kwiWorld Bank elidyobheke kakhulu 
kurhwaphilizo.

15. Ukwandiswa kofikelelo 
kubonelelo ngombane 
wasimahla olulungiselelwe 
amakhaya anengenelomali ephantsi 
ngenjongo yokuqinisekisa ukuba 
wonke umntu uyafikelela kumandla 
(ombane) awaneleyo nathembekileyo 
nanamaxabiso afikelelekayo. 
Kufuneka sibakhusele abemi bethu 
abaxabisekileyo, singabacimeli umbane 
okanye simana siwuvala. 

16. Makungabikho saphulelo 
ku-Eskom okanye kuSasol 
ngakwicala lemigaqo yomoya 
ococekileyo, koko makubekho 
ubuncinane bemigangatho 
yokukhutshwa kweegesi, 
obulandelwayo okanye ukubekwa 
elubala kweenkcukacha zokukhutshwa 
kweegesi. Kufuneka siqinise 
imigaqo yokuqinisekisa komoya 
ococekileyo kumntu wonke, njengoko 
kushunyayezwayo kwiDeadly Air or 
Umoya Obulalayo Case.4

17. Kufuneka ukuba urhulumente 
neenkampani bayihloniphe imvume 
enikwe kwangaphambili, 
ngokukhululekileyo 
nangokusekelwe kulwazi zizo 
zonke iindawo ezichaphazelekayo 
kwiiprowujekthi zezimbiwa 
nezovelisombane. Kufuneka kubekho 
umgangatho omiselwe ngokomthetho 
nohlonitshwayo kwiinkqubo 
ezisetyenziswayo.

18. Ngaphandle nje kwamandla 
anobulungiswa, ngokokutsho 
kwesibongozo sazo zozibini ezi 
zigqeba, iCry of the Xcluded kunye 
ne-Climate Justice Coalition, uMzantsi 
Afrika ufuna isivumelwano esitsha 
esiqulathe inguqu enzulu iradical 
Green New Deal, sokwenza ukuba 
abemi baseMzantsi Afrika basebenzele 
ikamva elinobulungisa obuthe kratya 
ngakwicala lezentlalo nelendalo 
esingqongileyo, bangene nzulu kwidabi 
lokulwa noku kungalingani kangaka, 
intswelangqesho nentlupheko.5

Sayinela ukunika inkxaso: Kwiwebhusayithi yethu engu-GreenNewEskom.
org, ungangena usayinele ukunika inkxaso kweli phulo, inguwe nje wedwa okanye 
ningavakalisa inkxaso yenu ningumbutho. Ngokwenza njalo ubonakalisa ukulixhasa 
eli phulo, futhi ungakhetha nokuba umana usaziswa ngokuqhubekayo kweli phulo. 

Shumayela ngalo: Kufuneka sisungule intshukumo sigaye abantu abaninzi 
bokunika inkxaso ku-Eskom oneNtelekelelo eNtsha kwiNdalo. Indlela onokuncedisa 
ngayo ekushumayeleni ngeli phulo ingaba kukudlulisa umlomo ngeWhatsApp, 
ngamajelo eendaba asekuhlaleni i-social media ukutsho okanye nge-imeyili. Zikhona 
iilinki zokudlulisa umlomo ziyafumaneka kwa-GreenNewEskom.org

Ukuphalaza uluvo: Uluvo lwakho luvakalise ngosiba lwakho, ngekhibhodi yakho 
nangamagama akho. Bhalela okanye tsalela iphephandaba lendawo ohlala kuyo, 
ibhlogu okanye/kunye neziko losasazo, uphokoze izimvo zakho malunga nokuba 
kutheni sinemfuneko ka-Eskom oneNtelekelelo eNtsha kwiNdalo. Ukuluvakalisa 
uluvo lwakho kubaluleke kakhulu ekugayweni kwenkxaso nasekwandiseni ulwazi 
ukuze ifumaneke impumelelo yekamva elinamandla anobulungisa.

Ikamva lika-Eskom yeyona nkalo iphambili ngokruthakruthano apha eMzantsi Afrika. Ubanjwe 
ngobhongwana ngamaxhalanga angoojongichele abaza kuvuna izigidigidi ngokuqhuba 
ngotyhuthula, ngokungcolisa nangokudlakazelisa ikamva lethu. Ngoko ke kuya kufuna into 
engaphaya kweleta ebhalwe ngamagama athambileyo ukuwina u-Eskom oneNtelekelelo eNtsha 
kwiNdalo. Sisedabini lokukruthakruthana ngekamva lelizwe lethu, into ke leyo eya kufuna ukuba 
sisungule intshukumo enamandla ngokwaneleyo ekuzabalazeleni inguqu.

Kuya kufuneka ukuba abantu abaphuma kuzo zonke iinkalo zobomi badibanise iintloko 
ngelokuwina u-Eskom oneNtelekelelo eNtsha kwiNdalo. Siyathemba ukuba uya kusijoyina 
ekulweleni u-Eskom oneNtelekelelo eNtsha kwiNdalo. Nazi ezinye zeendlela onokuthi uthathe 
inxaxheba ngazo.

Thatha inxaxheba 
ekuwineni u-Eskom 
oneNtelekelelo 
eNtsha kwiNdalo

http://GreenNewEskom.org
http://GreenNewEskom.org
http://GreenNewEskom.org

Zifundise, wena nabanye: Uyakufuna ukuba nolwazi oluthe kratya 
ngentsingiselo ka-Eskom oneNtelekelelo eNtsha kwiNdalo? Yiya kukroba ku-
GreenNewEskom.org/learn. Apho ke uyakufumana iphephankcazo, incwadana, 
iiphodikhasti, amanqaku nezinikilwazi ezinokuthi zikuncede uyiqonde bhetele 
imicimbi, uze ke ushumayele. 

Zibandakanye nogayo lwenyambalala: Siceba ukuqulunqa ugayo 
lwenyembalala oluza kuluthathela ingqalelo ukhuseleko kwiCOVID, phaya 
kwisithuba sikaSeptemba 2021. Siyawalangazelela amaqela enkxaso nabantu ukuba 
bajoyine, bafundise bashumayele futhi ngalo. Uya kumana usaziswa ngokuqhubekayo 
usakuba ukusayinele ukunika kwakho inkxaso ku-GreenNewEskom.org 

Qhagamshelana nabenzizigqibo: Sifuna ukuba abenzizigqibo kwa-Eskom 
nakwarhulumente mabayazi into yokuba abantu bayalixhasa iphulo lika-Eskom 
oneNtelekelelo eNtsha kwiNdalo. Kufuneka sibagqatse iinyawo emlilweni, 
sibatyhale. Khangela ke ukuba ungaqhagamshelana njani nabenzizigqibo bakho ku-
GreenNewEskom.org/contact 

Ququzelela indibano yocweyo: Ngaba uyinxenye yombutho okanye 
yeqela lasekuhlaleni elifuna ukwazi ngokuthe kratya ngo-Eskom oneNtelekelelo 
eNtsha kwiNdalo? Ke, ququzelela ukuba nendibano yocweyo (workshop), 
nokuba kungoqhagamshelwano lwekhompyutha nge-online okanye olobuso 
ngobuso – ukuba iyavuma imeko yeCOVID. Sitsalele ukuba unqwenela uncediso 
ekuququzeleleni iindibano zocweyo ezo.

Ugwayimbo okanye intshukumo yovakalisonkcaso: Amaqela amkelekile 
ukuba angaququzelela ezawo iindibano okanye izenzo zovakaliso lwenkcaso 
okanye amana ethumela izinto zobugcisa, ezifana nemizobo ezibonakalisa inkxaso 
yawo yephulo lika-Eskom oneNtelekelelo eNtsha kwiNdalo. Sikukhuthaza ukuba 
uyithathe inxaxheba, nokuba yejolise ku-Eskom, kurhulumente okanye ekwenzeni 
izinto zokutsala iingqondo zoluntu.

Ngaba umtsha ekuququzeleleni okanye emzabalazweni? Ungafunda 
lukhulu malunga nokuququzelelwa kweendibano zocweyo, ngokubhalela amajelo 
eendaba nangokuququzelela iindibano zovakaliso lwenkcaso ku-trainings.350.org

Ngaba unazo ezinye iimbono malunga nokuwina u-Eskom 
oneNtelekelelo eNtsha kwiNdalo okanye unqwenela ukukhe 
uqhagamshelane nathi? Ke, sithumele umyalezo ngokusebenzisa laa fomu 
yoqhagamshelwano ifumaneka ku-GreenNewEskom.org

?

http://GreenNewEskom.org/learn
http://GreenNewEskom.org
http://GreenNewEskom.org/contact
http://trainings.350.org
http://GreenNewEskom.org

Uguqulo lukaEskom 
Esona sinyanzeliso singuyena ndoqo kwiphulo lika-Eskom oneNtelekelelo eNtsha kwiNdalo (Green New Eskom) 
kukugxininisa imfuneko yokuba kubekho inguqu ekhawulezileyo nenobulungisa eya kudala uqoqosho olusezandleni 
zoluntu, noluqiniswe ngamandla avuselelekayo nolungenayo tu ikhabhoni, nolubonelela umntu wonke ngamandla 
acocekileyo, anokhuseleko nafikelelekayo, kungabikho msebenzi okanye abahlali abashiywa ngasemva kwinguqu leyo.

Ekuguquleni inkqubo yonikomandla yethu, kufuneka ukuba siguqule u-Eskom – iziko lovelisomandla loMzantsi Afrika 
elinkonywe ligcuntswana, nelingoyena mngcolisi kweli lizwekazi laseAfrika, kwakunye nesinye sezinto ezinokubeka 
uqoqosho lwethu kowona mngcipheko unobungozi obukhulu, xa kujongwa ubuchithi obenziwa luvalombane 
nalityala lamakhulukhulu ezigidigidi atshone kulo u-Eskom akavela nangonwele.

Ukuhlangulwa kukaEskom kuya kufuna iinguqu ezininzi ezahlukeneyo, ezibandakanya ukulwa norhwaphilizo, 
ukuqinisekisa ngamandla afikeleleka kumntu wonke, nokumiswa ngokutsha kuka-Eskom ngenjongo yokuqinisekisa 
ngokwamkelwa koxanduva lokuphendula nangeenkqubo eziqhutywa elubala. Elinye lamanyathelo abaluleke kakhulu 

kukuba u-Eskom asuke kula malahle anamaxabiso aphezulu angathembekanga ekwangcolisa nokungcolisa futhi.

 
• Kungazithoba kakhulu iindleko.

• Kungasindisa izigidigidi zeelitha zamanzi ngonyaka – into leyo 
elulondolozo lwamanzi olubaluleke kakhulu kwilizwe elisokolayo 
ngamanzi nelibhuqwa yimbalela.

• Kungaba yeyona ndlela ikhawulezayo yokuzisa amandla 
ngoqhagamshelwano lwekhompyutha kwi-online, nokuphelisa olu 
valombane nokuzisa ufikelelo embaneni kwabo bangenawo.

• Kungenza inkqubo yethu yamandla ithembeke ngokuthe kratya.

• Kungasusa oyena mbangeli omkhulu wongcoliseko lomoya nendalo.

• Kungadala amakhulukhulu ezigidi zeminye imisebenzi 
eyongezelelekileyo, xa kuthelekiswa namalahle, negesi nenyukliya.

I n g u q u  e v u s e l e l e k a y o

Amandla aveliswa ngamalahle abulala abantu 
bakuthi ngongcoliseko lomoya, namanzi 
nangongcoliseko lomhlaba, nangefuthe 
elitshabalalisayo lenguqu kwitlayimeti. Imizimveliso 
yamalahle engathembekanga abangela uvalo 
lombane, ngelixa iikhontrakthi zamalahle 
ezinorhwaphilizo namaxabiso antingisiweyo 
ziyazinyusa iindleko zamandla, futhi zimtshonisa 
zwabha u-Eskom ematyaleni.

Iindaba ezimnandi ke zezokuba singakwazi 
ukufuduka koku kuxhomekeka kwethu 
kungeyompilo emalahleni. Ikamva elinamandla 
avuselelekayo asiyonto inokwenzeka nje, koko 
lilelona kamva lethu lamandla licikizekileyo 
kwiinkalo ezahlukeneyo ezininzi. Izifundo 
zophando neengxelo ezininzi zibonakalisa ukuba 
ukufudukela kumandla avuselelekayo kungenza oku 
kulandelayo:6

Amaxabiso ombane acaciswa nge-‘levelized costs of energy’ (LCOE). 
I-LCOE le igcina iindleko zokwakhiwa kweziko lovelisombane kwakunye neendleko zamafutha 
kwakunye nezokuqhutywa kweziko elo ngeli xesha lisasebenzayo  

Iinkcukacha: Lazard Levelized Cost of Energy Analysis. Version 13.0 
Udimbazo: kuOurWorldinData.org

Kungoku nje amandla avuselelekayo 
ngawona mandla afikelelekayo, 
nahleli ethe gqolo ngokuhla 
kwamaxabiso awo

Ixabiso lombane otsalwa elangeni lihle nge-
89% kwiminyaka eli-10.

Ixabiso lombane otsalwa emoyeni 
wangaselunxwemeni lihle nge-70% 

kwiminyaka eli-10.
$359

$300/MWh

$200/MWh

$100/MWh

$0/MWh

2009 2019

$275

$135

$123
$111

$83

$76

$175

-100   -75   -50   -25    0      25    50    75    100

iGas peaker 

iGas peaker 
iNyukliya 

iNyukliya 
Ipali yokugcina ubushushu 
belanga (Solar thermal tower) 

Ipali yokugcina ubushushu 
belanga (Solar thermal tower) 

Amalahle Amalahle 

Ubushushu bomhlaba Ubushushu bomhlaba 

Igesi (umjikelo 
odityanisiweyo) 

Igesi (umjikelo 
odityanisiweyo) Umoya 

wangaselunxwemeni Umoya 
wangaselunxwemeni Uvelisombane ngelanga 

(Solar Photovoltaic) Uvelisombane ngelanga 
(Solar Photovoltaic) 

$155
$141

$109

$91

$56

$41
$40

-37%

+26%

-16%

-2%

+20%

-32%

-70%

-89%

Ixabiso lombane kumaziko ovelisombane amatsha

Ukuhla kakhulu kweendleko zamandla avuselelekayo

Ukuze sibone isantya seendlela ezinokusombululeka 
ngayo iingxaki zethu zamandla, singajonga kwiindawo 
ezifana neVietnam, ethe yona yakwazi ukwakha 
amaziko okutsala amandla elangeni alingana namaziko 
ovelisombane amalahle amathandathu ngo-2020 
kuphela.7  Ubungqina bubonakalisa ukuba noMzantsi 
Afrika ungakwazi ukukhawulezisa inguqu kwicandelo 
lamandla lethu, ukuba nje singathi siqulunqe 
imigaqonkqubo ewaxhasayo amandla avuselelekayo.

Njengokuba amandla avuselelekayo ebonelela ngowona 
mthombo wethu wamandla afikelelekayo ngamaxabiso, 
athembekileyo nacocekileyo, kuyafuneka ukuba 
sifudukele kumandla avuselelekayo ngokukhawuleza 
okudibene nokungxama. Ukwenza njalo yeyona ndlela 
yethu ikhawulezileyo nelungileyo yokusombulula ingxaki 
yonxunguphalo ngakwicala lamandla nasekuthatheni 
amanyathelo okukhawulelana nenguqu kwitlayimeti 
ngesi santya ithi inzululwazi masihambe ngaso.

 

http://OurWorldinData.org

Inguqu Enobulungisa 
Ukuba sifudukela kumandla avuselelwayo, 
kufuneka ukuba siqinisekise ngokuba 
ayizi kuba yimfuduko ekhawulezileyo 
nje, koko ibe yenobulungisa. Kufuneka 
sibakhusele sibaxhobise abasebenzi 
nabahlali abaxhomekeke emalahleni 
nakumacandelo akhupha ikhabhoni kakhulu 
ukuze bakwazi ukuziphilisa. Abanakushiywa 
ngasemva kwinguqu. UMzantsi Afrika 
uchitha amakhulukhulu ezigidigidi kumalahle 
athe gqolo ngokungabi nagalelo alenzayo 
kuqoqosho nangcolisayo. Ubusenokuthi 
ulandele umzekelo wamazwe afana 
nelaseSpain elathi lona uncedisomali 
olungcolisayo lalujikela ekuncediseni 
inguqu ngobambiswano neeyuniyoni 
ezichaphazelekayo nabahlali. 8

Iiyuniyoni, abasebenzi nabahlali kuMzantsi 
Afrika wonke, iminyaka emininzi, kudala 
besenza isibhengezo senguqu enobulungisa 
esa kwikamva lwamandla avuselelwayo 
elisezandleni zoluntu.9 Kudala bebhengezela 
iOne Million Climate Jobs nokuba 
makwenziwe inguqu ku-Eskom. 

Kambe ke, ngelixa amanye amazwe ahambela phambili 
ngezicwangciso zenguqu enobulungisa, uMzantsi Afrika 
wona, ukuza kuthi ga ngoku awunaso isicwangciso, akukho 
nantshukumo kurhulumente. Kufuneka sikhawuleze siyinike 
ingqalelo le nto yokungabikho kobulungisa, kungenjalo 
sibeka abasebenzi abathe kratya nabahlali emngciphekweni 
wokufa namthanyana kwihlabathi eliguqukayo.

Inguqu enobulungisa iqinisekisa ukuba abasebenzi bakwazi 
ukuba yinxenye yoqoqosho olutsha ngokuthi baqeqeshwe 
ngokutsha nangamanye amanyathelo okukhusela 
abasebenzi nawokubaqesha ngokutsha. Ikwathetha nokuba 
kungavuselelwa nemihlaba edlakazekileyo, into leyo ke 
enokudala imisebenzi emininzi yabo bahlala kuyo loo 
mihlaba.

Kambe ke inguqu enobulungisa ayijolisanga nje 
kuphela ekukhuselweni kwabo bachatshazelwa kakubi 
yiyo. Ikwajoliswe nakuguqulo lweenkqubo zamandla 
ngenjongo yokuqinisekisa ukuba zinobulungisa 
nolingano.10  Kufuneka ibe yinjini yenguqu yokuncedisa 
ekugutyulweni kweentsalela zokungalingani, ezentlupheko 
nezentswelabulungisa. Kufuneka ikhokelwe bubulungisa 
kwezentlalo, ubulungisa kwezobuhlanga, kwezendalo 
esingqongileyo, ezesini nakwezoqoqosho.

Endaweni yokunikezelwa 
kwecandelo lamandla kubanini 
babucala abaziinkampani 
ezinabiseleke kumazwe ngamazwe, 
ikamva lamandla avuselelekayo 
elisezandleni zoluntu lingaqinisekisa 
bhetele ngoboneleleko, 
ngemisebenzi nangobunini bamandla 
asezandleni zabantu nangofikeleleko 
lwamandla kumntu wonke.

U-Eskom ufanele ukuba abe neyona 
nxaxheba iphambili ekuqinisekiseni 
ngenguqu enobulungisa esa kumandla 
avuselelekayo. Oko akuthethi ukuba 
ngabo bodwa abavelisa amandla, 
koko ithetha ukuba inxaxheba yabo 
ingundoqo ekuveliseni, ekwabeni 
nasekuhambiseni amandla avuselelekayo. 

oneNtelekelelo 
eNtsha kwiNdalo  U-ESKOM 

U-Eskom oguquliweyo angaba 
ngowona mongo wephulo lamandla 

avuselelekayo, apho amakhaya, 
iinkampani, abahlali, oomasipala, 
kwakunye no-Eskom, bonke nje, 

banganentsebenziswano ekuvelisweni 
kwamandla athembekileyo, 
a�kelelekayo ngamaxabiso, 

acocekileyo navuselelekayo.

Apha kuMzantsi 
wonke amakhaya, 

abahlali namacandelo 
oshishino bangazuza 

lukhulu kumandla 
asezandleni zoluntu 
nakwiiprowujekthi 

zocikizeko lwamandla 
ezidala imisebenzi 

zibenzela, futhi 
zibasindisela imali.

Iibhetri nezinye izisombululo 
zolondolozo lwamandla ezifana 

nehayidro empontshiweyo, 
zingakwazi ukubonelela 

ngamandla alondoloziweyo 
ngenjongo yokuqinisekisa 

ukuba sihlala sisoloko sinalo 
u�kelelo emandleni.

Ukutyala imali 
kwi-smart grid yale 
mihla kunganceda 
ekuziseleni abahlali 

umbane othembekileyo 
no�kelelayo 

ngamaxabiso kuMzantsi 
Afrika wonke.

U-Eskom kuya kufuneka ukuba akuyekise 
ukusetyenziswa kwamaziko ovelisombane amaninzi 

amadala, into leyo eya kuvelisa ithuba lokuba 
kuqalwe ubomi obutsha. Singabonelela abahlali 

nabasebenzi ngemisebenzi, la maziko madala 
siwasebenzisele amandla avuselelekayo, sibuyisele 

umhlaba kwimeko entle, size njalo sisungule ezinye 
iindlela zoqoqosho kwingingqi leyo.

Into engundoqo kwinguqu 
enobulungisa kukuba akukho bantu 
bashiywa ngasemva. Loo nto ke, 
ithetha ukuthi kufuneka siqeqeshe 
ngokutsha sibonelele abasebenzi 
nabahlali ngemisebenzi 
nangamathuba kumacandelo 
asemngciphekweni, afana 
nelamalahle.

Ukuze ke amandla 
avuselelekayo abe 
ngabonelela uMzantsi 
Afrika ngemisebenzi 
nezinye izinto ezilulutho, 
futhi imigaqonkqubo 
yeemveliso ezikhusela 
indalo iqinisekise ukuba 
izinto ezivuselelwayo 
nezinto eziyimfuneko 
kuvuselelo sizivelisa 
apha elizweni.

Ukuguqulwa kwecandelo 
lamandla noqoqosho 
lwethu ngokwasentlalweni 
nangokwakwindalo 
esingqongileyo kulelinye 
lamathuba ethu amahle 
kakhulu lemisebenzi 
emininzi. Iikholeji, amaziko 
oqeqesho namaphulo 
emisebenzi, angavula 
izigidigidi zamathuba 
emisebenzi enokuphucula 
ikamva labantu bonke. 

U k u l w a  N o r h w a p h i l i z o 
N o k u k h o n z a  A b a n t u

Abantu baseMzantsi Afrika bakholise kukugxekwa ngetyala lika-Eskom, kuba abanye oomasipala 
basemva kwiintlawulo zika-Eskom. Kambe ke kodwa, okuyinene kukuba ubuninzi betyala 
lika-Eskom busuka kurhwaphilizo, kusilelo lolawulo, nasekukhethweni kwamalahle abhabhela 
phezulu kakhulu ngamaxabiso, ekhona amandla avuselelekayo abhabhela phantsi ngamaxabiso.

Qaphela into yokuba, ngenxa yorhwaphilizo 
nolibaziso iKusile neMedupi, awona maziko 
amalahle oveliso lwamandla asandula ukwakhiwa, 
sele edle uMzantsi Afrika malunga nama-R500 
billion, isixa eso esidlule ngaphaya kwixabiso 
elalibekiwe elingama-R80 billion.11 Kananjalo, 
ngovalombani lwango-2008, iziphumo zophando 
zibonisa ukuba u-Eskom wasayinela i-R14 trillion 
kwiithenda ezingekho mgaqweni nezixhonywe 
amaxabiso ngokubaxekileyo.

Ezo triliyoni zeeranti ziphelele 
kurhwaphilizo zidlule ngaphaya 
kuma-R50 billion atyalwa 
ngoomasipala. Futhi ke, ubuninzi 
belo tyala loomasipala budalwe 
kukungakwazi kwabo ukuhlawula 
ngenxa yonyuso lweendleko zombane 
nge-400% yonke engafikelelekiyo, 
unyuso olo olubangwe lurhwaphilizo 
nosilelo lolawulo.12

Iindleko ezazicwangcisiwe zeKusile neMedupi 

Iindleko zeKusile neMedupi

Ityala loomasipala kuEskom

Indleko yeethenda zobonelelo 
ngamalahle ezazingekho mgaqweni 
nezazixhonywe amaxabiso 
ngokubaxeke kakhulu emva 
kovalombane luka-2008. Ngokwengxelo 
ye-Special Investigative Unit, ka-
2019 ingxubakaxaka yovalombane 
lwango-2008 kusenokwenzeka ukuba 
lwabangwa ngabasebenzi baka-
Eskom abathi batyeshela uthotho 
lwezilumkiso zokuba isitokhwe 
samalahle sasishokoxeka. Ingxelo ithi 
“uzenzele” wemeko yonxunguphalo 
waye wasetyenziswa njengesebe 
lokusithela kusayino lwe-R14 trillion 
yeekhontrakthi zamalahle axhonywe 
amaxabiso ngokubaxekileyo.

Ityala likaEskom lilonke  
(ngoSeptemba 2020) 

Endaweni yokugxeka abantu baseMzantsi Afrika 
abafumana imali ephantsi ngokusilela kuka-Eskom, 
kufuneke nje ukuba simguqule u-Eskom, siqinisekise 
ukuba ubiza amaxabiso ombane ovuselelweyo 
afikeleleka kumntu wonke. Abantu boMzantsi Afrika 
abangonobangela, koko bangamaxhoba orhwaphilizo 
lwakwa-Eskom namaxabiso akhe ombane antinga 
mihla le.

Endaweni yokucimela abemi abahluphekileyo 
umbane bashiyeke ebumnyameni, kufuneka 
siqinisekise ukuba bafikelela ngokwaneleyo 
embaneni. Oku ke akubandakanyi nokunabisela 
umbane kwabo bangenawo kwakuba nawo 
nokunyusa uncediso lombane wasimahla, futhi 
siqinisekise nokuba lufikelela kubo bonke abantu 
baseMzantsi Afrika abafumana imali ephantsi. 
Iziphumo zophando zibonakalisa ukuba olu ncediso 
alwanelanga ekukhawulelaneni neemfuno, futhi 
alufikeleli kwizigidigidi zamakhaya ahluphekileyo 
akufaneleyo ukulufumana.13

Eyona nto ibaluleke ngokukodwa ekuguqulweni 
kuka-Eskom kukuluncothula neengcambu 
urhwaphiliso lwakhona. U-Eskom kufuneka enze 
uphengululo olucokisayo loluhlu lwazo zonke 
iikhontrakthi, aze azichithe zonke ezixhonywe 
amaxabiso ngokubaxekileyo nezingenwe ngeendlela 
zorhwaphilizo, agutyule izenzo zenkcithamali. Ukuze 
luthinteleke urhwaphilizo lwexesha elizayo kufuneka 
u-Eskom ahlengahlengise ukuma kwakhe ngenjongo 
yokuqinisekisa ngokwenziwa kwezinto elubala 
nangokulugqala uxanduva lokuphendula.

U-Eskom owenziwe inguqu angayeka ukuba 
ngumthwalo onzima emagxeni esizwe, abe lulutho 
esizweni. Kungangathi oku kukuba nemibono 
engenakuphumezeka, kodwa iinguqu ezifana nale 
sezikhe zenzeka ngaphambili. Amaziko anorhwaphilizo 
nasilelayo kulawulo natshone ematyaleni sele ekhe 
aguqulwa apha ehlabathini. Singakwazi ukukwenza 
oko nathi, futhi kufuneka sikwenzile.

I i m v e l i s o  e z i k h u s e l a  i n d a l o  e M z a n t s i  A f r i k a 

Amakhosikazi nolutsha zezona ntsika zeli 
kamva. Kufuneka ubulungisa kwezesini 
bube sisiseko selikamva, libonelele abantu 
abatsha bakuthi ngamathuba. Kananjalo 
kufuneka nokuba siwubeke phambili 
ngobaluleko umba wophuculo lwezakhono 
zabantu abasemngciphekweni, abeendawo 
ezixhomekeke emalahleni, abafumana imali 
ephantsi, abangenazakhono, abangasebenziyo 
nabeendawo zasemaphandleni. 

Iimveliso ezikhusela indalo zingakwazi 
ukuba ziintsika ekuqingqweni kwekamva 
elinobulungisa kwezentlalo nakwezendalo 
esingqongileyo, apho sibandakanya khona 
izigidi zabantu kumsebenzi wokulwa 
neengxaki zethu ezithungelanayo 
kwezentlalo, kwezoqoqosho, kwezamandla 
nakwezendalo esingqongileyo. U-Eskom 
oneNtelekelelo eNtsha kwiNdalo angaba 
ngumbhexeshi ophambili kule nguqu. 

U-Eskom oneNtelekelelo eNtsha kwiNdalo angaba nefuthe 
elikhulu ekuthundezeni iimveliso ezikhusela indalo, aze 
ke njalo adale izigidi zemisebenzi emihle. Urhulumente 
nomgaqonkqubo ka-Eskom angaqinisekisa ukuba abahlali 
bakuthi, amashishini ethu nemizimveliso yethu bakhokela 
uphuhliso lweemveliso ezikhusela indawlo nolwakhiwo 
lwecandelo lamandla avuselelekayo, apha elizweni. 

Phezu kwemveliso yalapha kuthi, kukwafuneka ukuba 
sivelise nenyambalala yeephaneli zombane welanga; izithuthi 
ezihamba ngombane nezibonelelo zokunyusa umbane; 
uthutho lwemithwalo emikhulu olufikelelekayo nolusebenzisa 
umbane; ii-smart grid zanamhlanje; iitheknoloji zeebhetri 
nogcinompahla; nolwakhiwo olucikizekileyo lwezakhiwo 
ezilungiselelwe ukwandiseka, ngakumbi kwizindlu zamaxabiso 
aphantsi.

Ekuqinisekiseni ukuba abantu boMzantsi Afrika 
bayabandakanyeka kwiimveliso ezikhusela indalo, kufuneka 
ukuba sigxininise kumaphulo ezakhono noqeqesho 
ngenjongo yokunyusa izakhono zabantu. Kananjalo kufuneka 
sisungule amaphulo emisebenzi ejoliswe ekuqinisekiseni 
ngokuba abantu bafumana imisebenzi enesidima kule nguqu. 

Inzululwazi ibonakalisa ukuba sijongene nengozi 
yenguqu kwitlayimeti, isizathu esiphambili soko 
ilungcoliseko oluvela kumsi wamalahle, kwi-oyile 
negesi. I-UN Intergovernmental Panel on Climate 
Change (IPCC), isigqeba seZizwe Ezimanyeneyo 
esijongene nenguqu kwitlayimeti, silumkisa 
ngokuba kufuneka sikhawuleze sikulumkele 
ukudlula kumda obekiwyo oyi-1.5C ngentla 
kwemigangatho yaphambi koveliso.14

Ukuba sifuna ukuzinqanda iziphumo ezimandundu 
zale ngxaki yetlayimeti, i-IPCC iphakamisa 
ukuba kuya kufuneka sikhawuleze ukwenza 
iinguqu kwintlalo yethu. Ku-2030 phaya, ihlabathi 
kuya kufuneka ukuba liwuthobe ngesiqingatha 
umthamo weegesi ezingcolisayo. Phaya ku-
2050, ukuba akukho ngaphambi kwakhe, kuya 
kufuneka ukuba siye ngaphaya kweqanda (zero) 
– sithobe ngokungaphezulu kunoko sikukhuphayo 
ngokuthi senze amalinge afana nokuhlaziya ulimo 
lwamahlathi nangolimo oluvuselelayo.

Njengokuba u-Eskom enguyena mngcolisi 
wetlayimeti uphambili kweli lizwekazi laseAfrika, 
kufuneka eguqulelwe ekusebenziseni umbane 
ovuselelekayo ngokukhawuleza okukhulu. Ukwenza 
njalo kuya kusibonelela ngombane ongakhuphi 
khabhoni, into leyo enokuba luncedo ekupheliseni 
ikhabhoni nakwamanye amacandelo afana 
nelezothutho nemizimveliso. U-Eskom angajika 
ekubeni ngoyena mngcolisi ngekhabhoni weAfrika 
uphambili, abe yinjini kugutyulo lwekhabhoni kulo 
lonke uqoqosho loMzantsi Afrika.

Kwangeli xesha inzululwazi yemozulu 
isithi kufuneka senze inguqu, intswelabulali 
yaseMzantsi Afrika nayo ikwabonisa ukuba 
nakuthi aba iyafuneka inguqu. Njengeyona 
ndawo ilambathayo kulingano kwihlabathi 
liphela, apho kugquba intswelalingano, 
intlupheko nentswelangqesho. Le nguqu 
ifunekayo ekukhawulelaneni nengxaki 
yetlayimeti kufuneka ibe kwasiso nesixhobo 
sokuguqula uMzantsi Afrika. 

Loo nguqu ilelona thuba lethu likhulu 
lokugutyula inkqubo yophuhliso loqoqosho 
enobungozi eyasekeleka kucalucalulo 
ethembele kumandla azizimbiwa zethu 
ezingcolisayo nezinoxhaphazo. Endaweni yale 
nkqubo singamisela uqoqosho oluthe kratya 
ngobulungisa, olubandakanyayo nolunozinzo 
olusebenzela umntu wonke.

Eli lelona thuba lihle kakhulu lwale nguqu 
ifuneka kangaka. Kambe ke, endaweni 
yokuyamkela imfuneko yenguqu, 
sisabotshelelwe nkqi kwimeko engaguqukiyo 
noko isilela sibotshelelwa ziintshaba zenguqu 
ezindala ezikhetha ukunkonya amagunya 
ongcoliso nadodisa uqoqosho, endaweni 
yokuza neenkqubo ezintsha, amathuba 
emisebenzi nenguqu.

Inguqu 
Kwiinkqubo, 

Hayi 
Kwitlayimeti

(okona-kona) (ujoliso) (ujoliso)

INGUQU EFUNEKAYO
Ukuthoba ufudumalo lomhlaba luye ku- 1.5°C kuya kufuna kuthotywe kakhulu 
ukukhutshwa kweegesi

“ P r o f o u n d  s o c i o e c o n o m i c  t r a n s f o r m a t i o n  –  t h i s 

i s  t h e  o n l y  w a y  t o  g e t  t o  a c h i e v e  a  z e r o - c a r b o n 

w o r l d ”  ( I n g u q u  e m a n d l a  k w e z e n t l a l o  n e z o q o q o s h o 

–  l e  k u p h e l a  k w e n d l e l a  e k u n o k u y a  k u f i k w a  n g a y o 

k w i h l a b a t h i  e l i n g e n a k h a b h o n i . ) 

uZwelinzima Vavi - uSosiba Jikelele weSAFTU 

Ukwamkelwa kwenguqu enobulungisa ziinkokeli zika-Eskom 
kufanele ukunconywa, ngakumbi njengoko phaya kurhulumente 
ngaphakathi naphaya ku-Eskom besekhona abangazifuniyo ezi 
nguqu. Kwangaxeshanye ke, nazi ezinye iindawo ezisenzela inkxalabo 

okanye/kunye nesingavumelaniyo nazo: 

• Iinkcukacha zigwengulekile – xa kujongwa nje udweliso 
lwemihlaba eza kunyathelwa, kuba ngathi u-Eskom uze nawo 
kakuhle umhlola. Kambe ke, sifuna ukuba sibone isicwangciso 
esineenkcukacha ezithe kratya ukuze sikwazi ukusivavanya 
ngokuchanekileyo. 

• Ubungakanani bonikezelo yemisebenzi kumacandelo abucala 
– sinexhala lokuba indlela eya kumandla avuselelekayo 
ingaba nokukekelela kakhulu kunikezelo kumacandelo 
abucala. Ngoko ke sisaphinda sithi ikamva lovuselelo mayibe 
lolusezandleni zabantu noko. 

• Ukusetyenziswa – inguqu enobulungisa isenokukhutshwa 
emgaqweni lusilelo kwindlela eqhutywa ngayo, ngakumbi 
kule meko akuyo ngoku u-Eskom. 

• Inguqu enobulungisa? – U-Eskom uzinikezele kwelokuba 
akakaboni ngxaki kwinguqu enobulungisa. Kambe ke, ukuba 
iza kuhlala ibenobulungisa, kuya kuphinda kubonakale. 
Kufuneka ibe nobulungisa macala omabini: ubulungisa 
kwinkqubo, ngokuqinisekisa ukuba ibandakanya bonke 
abachaphazelekayo. Kwelinye icala, kuya kufuneka ukuba ibe 
nobulungisa obubonakalayo nakumaqela achaphazelekayo. 

• Inkxasomali – kuyinto entle ukubona u-Eskom ekhangela 
iimali zokunika le nguqu inobulungisa. Kambe ke, sinayo 
inkxalabo yokuba abanikinkxaso bamanye amazwe 
banganyanzelisa uhlengahlengiso olunobungozi ngakwicala 
lendlela ekumiswa ngayo (structural), endaweni 
yokuqinisekisa ngenguqu enobulungisa ngenene.15 Nawaphi 
na amanyathelo enkxasomali kufuneka abe nganenkqubela. 

• Ugxuphuleko lwabezopolitiko – sinayo inkxalabo yokuba 
inkqubela esa kwinguqu enobulungisa ngahle ibekelwe 
imiqobo ziintshaba zenguqu. Owona mqobo mkhulu, 
njengokuba kuboniswa kweli candela lilandelayo, yi-DMRE. 

• Ibhongo – U-Eskom ujolise ekubeni phaya ku-2050 
kube sezibulewe zonke iingxaki. Eli bhongo thina 
silibona linganelisi, futhi licotha kakhulu, ngenxa yezizathu 
esizicacisayo ngezantsi apha.

Uvavanyo lwezicwangciso zikaEskom     
U-Eskom uqondile ukuba kuyafuneka ukuba ayenze inguqu alandele inguqu enobulungisa esa kumandla 
avuselelekayo. Izicwangciso zale nguqu baziqhuba ngeenkokeli zabo zeofisi yeJust Energy Transition, isigqeba 
eso esithe sasibonisa isiqulunqo sabo sezi zicwangciso. 

Likhona iqela leendawo ezithembisayo 
kwezi ziqulunqo zezicwangciso zikaEskom 
ezihambelanayo nezibongozo ezikwiphulo 
likaEskom oneNtelekelelo eNtsha 
kwiNdalo. Ezo ndawo ke zibandakanya:

• Ukutshintsha iinjongo zamaziko 
ovelisombane amadala nokuwaxhobisa 
ngamandla avuselelekayo

• Ukusebenzisa izicwangciso 
ezinxulumene nezakhono kwezentlalo 
nezoqoqosho nokuxhobisa iilebhu 
ngezakhono ezintsha njengenxenye 
yenguqu enobulungisa yokuqinisekisa 
ukuba abahlali nabasebenzi abashiywa 
ngasemva 

• Ukusebenzisa amazikwana 
ovelisombane alungiselelwe ezo 
ndawo zingafikeleliyo embaneni

• Ukujolisa kukhawuleziso lokuthotywa 
komthamo weegesi nolophuculo 
lomgangatho womoya 

• Ukubonelela ngeendawo 
zogcinompahla namaziko e-smart grid 

• Ukubonelela ngemithamo emikhulu 
yamandla avuselelekayo

• Ukusebenzisa amanyathelo 
okuqinisekisa ngokuveliswa kwamandla 
ekuhlaleni 

• Ukukhangela iindlela zokuxhasa inguqu 
enobulungisa ngemali nokuvuselela 
uzinzo luka-Eskom 

• Ukubonelela ngemveliso zamandla 
kumashishini amancane endaweni 
zasekuhlaleni 

• Ukuzivelisela ihayidrojeni, oko 
kukuthi ukusetyenziswa kwamandla 
avuselelekayo ekuveliseni ihayidrojeni

I b h o n g o  e l i n g a n e l i s i y o    

Ukufunda kwisantya awakhawulezisa ngaso u-Orsted ukutshintshela 
kumandla avuselelekayo 

2006 2010 2014 2018 2019 2020

100%

80%

60%

40%

20%

0

Umoya okude nonxweme 
Umoya 
ongaselunxwemeni 
Uzinzo kumthamo 
wezinto 
(ezinokusetyenziswa) 
Ihayidro 
Inkunkuma evuselelekayo 
Amalahle 
Igesi 
I-oyile 
Inkunkuma yeefosili  
(Fossil waste)

Xa sijonga ezinye izigqeba ezingamashishini karhulumente, 
sibona ukuba inguqu ingakhawuleziseka bhetele phaya 
kuzo. Jonga kwi-Orsted, isigqeba esilishishini likarhulumente 
waseDenmark. Njengale meko akuyo u-Eskom ngoku, 
phaya ku-2006 u-Orsted wayexhomekeke kwizinikimandla 
zefosili ngokungaphaya kwe-80% yonke. Kambe ke, ngenxa 
yozinzo kwiinkokeli, ngo-2019 ngaphaya kwe-90% yamandla 
ka-Orsted yayingavuselelwayo. Kungoku nje bajolise kwi-99% 

ngo-2025.17

U-Orsted wayenza inguqu kwaphambi koku kuhla kungaka 
(kwamaxabiso) kumandla avuselelekayo, ukuhla oko okwenze 
ukuba abe ngawona mandla axabisa phantsi kwihlabathi 
liphela. Ngoko ke no-Eskom angakwazi ukukwenza oko naye, 
futhi kufuneka ekwenzile ngokuya kukhawuleza kuka-Orsted, 
kanti nangaphezulu. Loo nto ke ithethe ukuthi afikelele 
kwi-100% yamandla avuselelekayo kwangaphambili kakhulu 
ku-2040, endaweni yasemva ko-2050. Abantu abatsha bakuthi 
abangabona baya kuliva kakhulu ifuthe lenguqu kwitlayimeti 

benza isibhengezo sokuba makufikwe kwi-100% ngo-2030. 18

Ngale ndawo yokuthi phaya ku-2050 ziya kuba 
sele zibulewe  iingxaki, u-Eskom ujolise ekubeni 
uza kuthatha iigesi ezifudumeza umhlaba phaya 
kwiatimosifera ezingaphezulu kunezo azikhuphayo 
yena. U-Eskom uphakamisa ukuba oku bajonge 
ukukwenza ngokuqhuba ngokubasa amalahle 
nangaphaya kuka-2050, aze athenge izithinteli 
zekhabhoni zokungxenga oko akukhuphayo, izinto 
ezifana notyalo lwamahlathi nokubanjwa kwekhabhoni. 

Ukude kakhulu lo 2050 ka-Eskom. Ukuze u-2050 
abethe eli lizwe lonke, liphumelele kwinxaxheba 
yoMzantsi Afrika ekugcineni ufudumalo luku1.5°C, 
kuya kufuneka ke ukuba icandelo lombane 

liguquke kwangaphambi koko kakhulu.16  Umbane 
kufuneka inguwo okhokela ekugutyuleni ikhabhoni 
kumacandelo afana nelothutho nelemizimveliso. 
Akufuneki axhomekeke kwizingxengi ukuze aphumelele 
ekuzibulaleni fi iigesi. 

Ingxaki yetlayimeti sele ilapha. Kufuneka sikhawulezise 
ukwenza inguqu kangangoko isivumela intsulungeko 
yomsebenzi. Masingaqhubi ngongcoliso nakule minyaka 
isezayo ingapha kwama-30. Naluphi ulibaziso luza 
kusiqweqwedisela enzulwini yengxaki yetlayimeti, 
nasekunyukeni kongcoliseko lomoya, olomhlaba 
nolwamanzi, ngenxa yokuxhomekeka emalahleni 
nakwizinikimandla zefosili.

Uvavanyo Loqoqosho lubonakalisa ukuba phaya 
ku-2030 okanye nangaphambi kwakhe, ukwakha 
nokusebenzisa amandla omoya okanye elanga amatsha 
kuya kuba phantsi kakhulu ngamaxabiso kunento 

yokuqhuba ngokusebenzisa amaziko amalahle.19 Ngoko 
ke, endaweni yokunika uncedisomali kumalahle angenzi 
galelo kuqoqosho, ukuvalwa kwamaziko amalahle 
kwangethuba kungasindisa ubomi kwakunye nemali 
– imali leyo ebesinokuyityala kwinguqu enobulungisa 
elungiselelwe abasebenzi basemalahleni, okanye 
kwiinkalo ezifana neyemfundo okanye eyolondolozo 
lwempilo. 

Ngoko ke, inguqu ka-Eskom akufuneki ukuba 
mayikhawulezele nje itlayimeti nendalo esingqongileyo. 
Kufuneka oko sikwenzele nophuculo loqoqosho, 
amaxabiso amandla aphantsi namathuba emisebenzi 
athe kratya, amathuba lawo eza nenguqu enobulungisa. 
Sifuna inguqu ekhawulezileyo nenobulungisa, hayi 
ecothayo engasekelwanga kumbono onesihlahla.

Kungoku nje amandla avuselelekayo ayi-
90% yovelisomandla luka-Orsted

https://www.forbes.com/sites/mikescott/2020/04/17/the-coming-covid-19-recession-should-be-no-excuse-for-clinging-to-coal/


Ikamva lamandla 
anobungozi le-DMRE 
Ekusekweni kuka-Eskom oneNtelekelelo eNtsha kwiNdalo 
kufuneka kuqala kuguqulwe u-Eskom lo ngokwakhe. Kambe 
ke, owona mqobo mkhulu uthintela inguqu isenokubangabi 
ngu-Eskom ngokwakhe. Qha, liSebe leZimbiwa naMandla 
(Department of Mineral Resources and Energy (DMRE), 
elikhokelwe nguMphathiswa uGwede Mantashe.

I-DMRE iqhuba iajenda yamandla engenabulungisa nebeka 
emngciphekweni uqoqosho lwethu, imisebenzi yethu, 
umhlaba wethu, ubomi bethu, ufikelelo lwethu kumandla 
athembekileyo nakhuselekileyo nafikelelayo ngamaxabiso, 
itlayimeti yethu, indalo yethu esingqongileyo, ikamva 
labantwana bethu, nokunye okuninzi.

U k u n y u k a  k o v a l o m b a n e

Nakubeni uqoqosho lukubonisa kucace ukuba amandla 
avuselelekayo alolona kamva lamandla afikelelekayo 
ngamaxabiso, nathembekileyo, nawavulayo amathuba 
emisebenzi, i-DMRE iye yasijijajija ngobuqhinga isicwangciso 
sombane sesizwe (Integrated Resource Plan).20

Amandla avuselekekayo ayeyona ndlela ikhawulezileyo 
yokuvelisa umbane nokuphelisa uvalombane – olubonakala 
ngathi luseza kuba mandundu. Kodwa, iminyaka ngeminyaka 
i-DMRE ihlalele ukuwaphithikeza amalinge amandla 
avuselelekayo, ikukhaba ngawo omane ukusungulwa 
kweeprowujekthi ezintsha, ingabaniki nankxaso abo bafuna 
ukuzivelisela owabo umbane.21

Endaweni yombane ovuselelekayo, i-DMRE isebenzela 
amalahle aphezulu ngamaxabiso nangcolisayo. Inyanzelisa 
iindawo ezisokola amanzi ngolwambiwo lweegesi, 
eziza kungcolisa nobo buncinanana bamanzi zinabo. 
Iququzelela ulwambiwo lwe-oyile negesi kwiindawo zethu 
ezingaselunxwemeni, kuze kubulawe ezi ndawo ziphila 
ngokuloba, kubulawe nokhenketho.

https://mybroadband.co.za/news/energy/363616-eskom-load-shedding-will-triple-in-3-years-csir.html
https://mybroadband.co.za/news/energy/363616-eskom-load-shedding-will-triple-in-3-years-csir.html


Uphando lwezenzululwazi olwenziweyo lubonakalisa ukuba, ngaba asikusebenzisi ukuchacha 
kwiCOVID-19 ekukhawulelaneni nenguqu kwitlayimeti, siya kuba silicumza cum nelokugqibela ithuba 
lokuba siye kufika kumda obalulekileyo obekiweyo we1.5°C.22 Kufuneka siwathathe ngoku amanyathelo, 
okanye ke siya kujongana neyona meko yonxunguphalo isezayo.

Endaweni yochacho kwiCOVID-19 olukhuselayo kwindalo esingqongileyo nolunobulungisa, 
isicwangciso “sochacho” se-DMRE siququzelela izinikimandla ezembiwayo; siququzelela namaziko 
ovelisomandla anabanini abangengobeli lizwe, axhomileyo ngamaxabiso nangcolisayo; size ke sityale imali 
engamakhulukhulu ezigidigidi kubuxoki bamalahle “acocekileyo”, axhomileyo ngamaxabiso aphezulu 
nangcolisayo.

Inzululwazi yetlayimeti icacisa gca ukuba kufuneka sisuke ekusebenziseni izinikimandla ezizizimbiwa 
zeefosili, ukuba siyafuna ukuyithintela le nguqu yetlayimeti. Ngelo xesha i-DMRE izamela ukuqhuba 
ngolwandiso olukhulu lwe-oyile, amalahle negesi kuwo wonke uMzantsi Afrika – isiqweqwedisela 
enzulwini yobuchithi benguqu yetlayimeti. 

I n g u q u 
e n g e n a b u l u n g i s a

Abasebenzi kunye nabahlali kudala 
belilisela ngemfuneko yenguqu 
enobulungisa eya kuthi ibakhusele 
ngeli xesha lokutshintshela kumandla 
avuselelekayo. Kodwa yona i-DMRE 
akukho sicwangciso inaso, ibayeka begula 
abahlali nabasebenzi, bekwesikabhadakazi, 
njengokuba amaziko amalahle evala nje.23

Iiyuniyoni nabahlali kudala nabo bekhalela 
amandla avuselelekayo asezandleni 
zabantu, apho amandla avuselelekayo aya 
kuba sezandleni zabahlali nabasebenzi, 
eluncedo kubo futhi. I-DMRE, kambe, 
inikezela amandla ezandleni zamashishini 
abucala, kananjalo iqhuba ne-ajenda 
engcolisayo eyenzakalisa abahlali 
nabasebenzi. 

U D U N G U D E L I S O  k w i t l a y i m e t i 
( C l i m a t e  D e n i a l )



U r h w a p h i l i z o  l w e K a r p o w e r s h i p    

Esinye sezona zigqibo zibi zenziwe yi-DMRE, 
sesivela ngeenqanawe zombane (powerships) 
– iinqanawa ezo eziya kuthi zimise kumaziko 
eenqanawa ethu, zibonelele ngamandla 
aveliselwe ezinqanaweni ngokutshisa igesi 
esisimbiwa yefosili. Njengenqanawa ezivela 
eTurkey, le gesi isisimbiwa iza kuthengwa 
kumazwe aphesheya kolwandle.24

I-DMRE isebenzise ingxaki yovalombane 
(ingxaki leyo eyenziwe ngoncedo lwayo phofu) 
njengesebe lokusithela eliliphulo leentengo 
elibizwa ngokuba yiRisk Mitigation Programme, 
(iPhulo lokukhawulelana nemingcipheko) 
nelixhasa ngoburhwaphilizi, iinqanawa 
ezihamba ngombane. Ikhansile ecebisa 
ngoqoqosho i-Economic Advisory Council 
kaMongameli ngokwakhe ilumkise ngelithi:

“the widely held view in the industry is that 
the [Risk Mitigation Programme] is ‘extremely 
complicated’ and appears to be specially written 
for more expensive powerships and gas-to-
power projects and to exclude competition from 
renewables projects” (uluvo oluxhaswa kakhulu 
jikelele kule mveliso lolokuba [iRisk Mitigation 
Programme] liphulo ‘elintsonkothe kakhulu’, 
futhi nelingathi libhalelwe nje iinqanawe 
zombane ezibiza kakhulu nangaphezulu 
neeprowujekthi zegesi-esa-emandleni, 
futhi nasekuthinteleni ukhuphiswano 
neeprowujekthi zamandla avuselelekayo).

Beqinisekisa ubukho borhwaphilizo kumongo weli 
phulo, abazingcethezela ngamaxabiso (bidders), 
ababebandakanyeka bayise enkundleni i-DMRE ngenxa 
yorhwaphilizo olucace okwebhokhwe emhlophe 
ehlungwini.25  I-DMRE, enyanisweni ijikajike iphulo 
leentengo ngobuqhinga, futhi yazama ngorhwaphilizo 
ukuba isinyanzelele kwikamva lamandla amaxabiso 
aphezulu ngokubaxekileyo nangcolisayo. 

Iinqanawe zombane zixhome ngokungathethekiyo 
ngamaxabiso futhi ziyangcolisa, kangangokuba 
bezisetyenziswa njengezinto zokuncamela ziziwe 
ezisileleyo nebezithwaxwa ziimfazwe, isithutyana 
seminyaka embalwa, ngelokuvala nje izikhewu 
kubonelelo ngamandla. Into yokuba uMzantsi Afrika 
ucinga ngazo, ibonisa izinga edlakazwe ngalo inkalo 
yamandla yethu yi-DMRE. 

Eyona nto imbi ngokumandla, kukuba i-DMRE isitshixele 
kwikhontrakthi yeminyaka engamashumi amabini 
(20) ekuqikelelwa ukuba iza kudla i-R200 billion. 
Ubuninzi baloo mali buza kuya phesheya kolwandle, 
njengoko inkampani yaseTurkey eqhuba le prowujekthi 
yabonelelwa ngezaphulelo ezingangqinelaniyo neemfuno 
zentengiso zeli. 

Khawufane ucinge; endaweni yokuthumela i-R200 billion 
phesheya kolwandle nakumaqabane orhwaphilizo, 
ngaba loo mali ngesingayityalanga ekuzakheleni elethu 
icandelo lamandla avuselelekayo lalapha elizweni? Ibiya 
kwenza inguqu kwicandelo lombane lethu lamandla 
futhi sizidalele amawakawaka emisebenzi nawamathuba 
abantu baseMzantsi Afrika.  



U G o n y a m e l o 
l w a m a n d l a

Ngeli xesha abahlali boMzantsi Afrika 
wonke besithi phantsi ngolwembiwo 
olunobungozi nangongcoliseko, i-DMRE 
ayibahoyanga, isebenzela ukunyevulela 
ilungelo labo abalifumana nzima lokuba 
xa bevuma kuqala, mabavumele into 
abayaziyo. Ukusuka apho isebenzisa 
izoyikiso ebahlalini, ibacinezele, xa bethe 
baphakama balwela ilungelo labo lokuthi 
hayi.26

Ngelixa abantu baseMzantsi Afrika 
abahluphekileyo bakhalela ufikelelo 
emandleni, i-DMRE iyaluphungula 
uhlahlomali lwamaphulo okuziswa 
kokufakwa kombane.27 Futhi, kananjalo, 
kwangorhwaphilizo, iyeka amakhulukhulu 
ezigidigidi eehitha zombane welanga 
ezilungiselelwe amakhaya anengeniso 
ephantsi zihlale kwizibonelelo 
zogcinompahla, ziqokelele irusi, kuchithelwa 
amakhulukhulu ezigidigidi kwiindleko 
zogcinisompahla.

Endaweni yedemokhrasi kumandla 
esekelwe kumandla acocekileyo 
nakuphuhliso olubandakanyayo, 
i-DMRE iqhuba ngogonyamelo 
lwamandla olusekeleke kwiiprowujekthi 
ezitshabalalisayo nezingcolisayo 
zolwembiwo namandla, ekuxhamla kuzo 
kuphela igcuntswana labaphezulu abahlutha 
amanqathe emilonyeni yesininzi.

Kufuneka sizincothule kunye neengcambu 
ezi nkqubo ze-DMRE zingenabulungisa, 
zixhaphazayo, zitshabalalisayo, 
zingenademokhrasi, zinobungozi zisekelwe 
kumaxesha ocalucalulo. Endaweni yazo, 
kwenziwe umsebenzi wokuzisa inguqu 
yoluntu esekelwe kwidemokhrasi, kufuneka 
sibe nophuhliso olubeka phambili kuluntu 
ubulungisa kwezentlalo, kwezobuhlanga, 
kwezoqoqosho, kwezesini nakwezendalo 
esingqongileyo.

Ngenxa yazo zonke ke ezi zizathu, i-DMRE 
ingowona mqobo mkhulu ekumiselweni 
kuka-Eskom oneNtelekelelo eNtsha kwiNdalo 
osa kwikamva elinobulungisa kwezentlalo 
nendalo esingqongileyo. Yiyo ke loo nto, phezu 
kokujolisa ku-Eskom ngokwakhe, olunye ujoliso 
oluphambili kakhulu yile-DMRE yoMphathiswa 
uMantashe.

NgoSeptemba 2021, i-Climate Justice Coalition 
iceba ukusungula ugayo olunguzwelonke 
elijolise kwi-DMRE. Sinqwenela ukuba abantu 
baphume ngendlu, ngobuninzi babo, kuze 
kushukunyiswa eli ziko lineenkani kangaka, 
lingenabo nobulungisa. Sayinela ukuxhasa 
eli phulo lika-Eskom oneNtelekelelo 
eNtsha kwiNdalo nokumana usaziswa 
ngokuqhubekayo kwa-GreenNewEskom.org

U g a y e l o  l w e k a m v a 
l a m a n d l a  a n o b u l u n g i s a 

http://GreenNewEskom.org

Le ncwadana iqulunqwe yi-350Africa.org, isigqeba sehlabathi 
esingasebenzeli nzuzo, sijolise ekuthinteleni ingxaki yetlayimeti 
ngokuphelisa ixesha lezinikimandla ezizizimbiwa zeefosili eAfrika, 
nasekuziseni inguqu enobulungisa esa kumandla avuselelekayo 
afikelelwa ngumntu wonke. Siyinxenye yentshukumo yehlabathi 
enezigidigidi zabantu egaya ngokuququzelela ekuhlaleni nangojoliso 
kwinyambalala yoluntu. Inguqu kwitlayimeti iza kuyibetha kakhulu iAfrika 
ngoko ke eli dabi lidabi lobulungisa kwitlayimeti. Uninzi lwabona bantu 
baseAfrika bahlupheke kakhulu, ngakumbi abasetyhini, nabantwana, sele 
bejongene nembalela ethe kratya, neempuphuma nemozulu emaxongo 
ngolona hlobo, izinto ezo ezibeka impilo yabo emngciphekweni 
nezinyusa namaxabiso okutya. Sikholelwa ekubeni intshukumo yabantu 
basekuhlaleni baseAfrika ingaqina ekunyanzeleni iinkokeli zethu ukuba 
zingalutyesheli uxanduva lwazo lokuphendula kwiimeko ekuzizo 
kwezenzululwazi nakwizimiselo zobulungisa kwitlayimeti. Khangela 
okunye okuthe kratya ku-350Africa.org 

M a l u n g a  n e - C l i m a t e  J u s t i c e  C o a l i t i o n  

I-Climate Justice Coalition, yimbumba yabemi baseMzantsi Afrika, 
imibutho yasekuhlaleni nemibutho yabasebenzi, iiyuniyoni. Sibumbene 
kunye njalo sisebenzela ukuqhuba i-ajenda yobulungisa obuza nenguqu 
kwitlayimeti, nesebenzela ukulwa nokungalingani, nentlupheko kunye 
nentswelangqesho egubungele uMzantsi Afrika. Sihlokomisa umbono 
wetlayimeti enobulungisa obuphakamisa ubulungisa kwezendalo 
esingqongileyo, kwezamandla, ubulungisa kwezesini, kwezobuhlanga, 
kwezetlayimeti nakwezoqoqosho, kunye. Siyazi ukuba isikhondo sale 
ngxaki yethu yetlayimeti sikwinkqubo yoqoqosho olungenalingano, 
oluxhaphaza abantu, futhi ludlakazelise nendalo esingqongileyo. 
Ekuqinisekiseni ngobulungisa kwitlayimeti, kufuneka silwe loo nkqubo, 
futhi silwe nokuxhatshazwa kwabantu neplanethi le, ngaxeshanye. Sifuna 
i-ajenda yobulungisa kwitlayimeti eqhutywa ngabantu abakwinqanaba 
labasebenzi, futhi esebenzela isininzi, hayi igcuntswana nje. Khangela 
okunye okuthe kratya ngale mbumba nangomsebenzi wethu ku-
ClimateJusticeCoalition.org 

http://350Africa.org
http://ClimateJusticeCoalition.org

350Africa.org

African Climate Alliance

African Climate Reality Project

Alternative Information and 
Development Centre

Amnesty International SA

Bloemhof Electrical

Bokamoso Anti-Bullying

Youth Support and Home 
Based Care Organisation

Botshabelo Unemployed 
Movement

Centre for Applied Legal 
Studies

Centre for Environmental 
Rights

Climates Africa

Designers Medium

Earth Life

Extinction Rebellion South 
Africa

Fund our Future

Foundation for Youth 
Empowerment and Advocacy

General Industrial Workers 
Union of South Africa

Global Catholic Climate 
Movement - Africa

groundWork

Keep Left

Lawyers for Human Rights

Lite Productions

M2M Monitoring

Mining Affected Communities United In Action

Makause Community Development Forum

Middleburg Environmental Justice Network

Newcastle Environmental Justice Alliance

Nu Climate Vision

Planet Huggers

Progress Nature Conservation Ranger 
Organisation

Project 90 by 2030

Rejuvenate Youth Development

Réseau des Associations pour la Protection de 
l’Environnement et la Nature (RAPEN)

Right 2 Know

Section 27

Sekhukhune Environmental Justice Network

Soweto Action Committee

Software Colours

South African Federation of Trade Unions

South African Youth Centre for Climate 
Change

Soweto Electricity Crisis Committee

Unemployed Peoples Movement

United Front - Gauteng

Vaal Environmental Justice Alliance

Waterberg Women Advocacy Organization

Westside Park Community Crisis Committee

Whole Earth Building Foundation

Women Affected By Mining United in Action

Women’s Leadership and Training Program

WoMiN

http://350Africa.org

Uhlangulelwani u-Eskom? 
Abantu abaninzi baphantse babe nento 
ethi ngesimyeka afe u-Eskom. Kodwa 
asinakukwenza noko oko, njengoko kaloku 
ityala lika-Eskom ingumba ochaphazela isizwe, 
ekufuneka siwusombulule, kungenjalo sizibeke 
emngciphekweni wengxubakaxaka yetyala. 
Ngaphezulu, ngelixa abanye benokukwazi 
ukuzikhwebula kwiziko lemvelisombane 
lesizwe, bazivelisele awabo amandla, isininzi 
sabantu baseMzantsi Afrika iya kuhlala 
ixhomekeke ku-Eskom ixesha elide elisezayo.

Simhlawulela njani 
u-Eskom oneNtelekelelo 
eNtsha kwiNdalo? 
Eliyinene lona kukuba kubiza kakhulku 
ukuhlala sitshixeleke kule meko sikuyo ngoku 
yamandla amalahle angcolisayo. Amandla 
avuselelekayo abiza ngaphantsi kunamalahle, 
into leyo ethetha ukuthi besiya kusindisa 
imali ngokwenza inguqu. 28 Kananjalo 
ukuba ngaba besinokunqamla urhwaphilizo 
notyhuthulo oluqhubeka kwa-Eskom, besiya 
sindisa amakhulukhulu ezigidigidi zeeranti 
ebezinokusetyenziselwa ukuxhasa inguqu 
enobulungisa. Futhi, u-Eskom utshone 
ematyaleni akavelanga nangonwele, kwaye 
uceba izisombululo ezitsha zokubonelela 
inguqu enobulungisa ngenkxasomali. Ukuze 
ufumane okunye okuthe kratya ngale nguqu 
inobulungisa bayicebayo nangezinye iinkxalabo 
malunga nendlela eya kuthi ihambe ngayo, yiya 
ku: http://bit.ly/350JTTanalysis

Yintoni kanye ingxaki 
ngokunikezela kumacandelo 
abucala? 
Nakubeni amacandelo enayo inxaxheba anokuyithatha 
kule nguqu, ingxaki kuxa icandelo lamandla lethu lithe 
longanyelwa kakhulku ziinkampani ezinkulu zamazwe 
ehlabathi, ezithumela iingeniso ngaphesheya. Kumazwe 
amanininzi kukho imida ebekwayo ngakwicala lobunini 
nelolawulo lwamandla olusezandleni zeenkampani 
ezinkulu zamazwe ehlabathi, kunye nemigaqo-nkqubo 
ekhuthaza amandla asezandleni zabantu. 

Yintoni amandla avuselelekayo 
asezandleni zabantu?  
Amandla asezandleni zabantu aziintlobo ngeentlobo: 
asenokuba sezandleni zabasebenzi, asenokuba 
kwezemifelandawonye ii-cooperative ukutsho, asenokuba 
kwezabahlali, asenokuba kwezabemi, asenokuba 
kwezoomasipala, futhi asenokuba kwezezigqeba 
zoshishino zikarhulumente, njengo-Eskom lo. Injongo 
yokunikezela amandla ezandleni zabantu kukuqinisekisa 
ukuba izinto ezilulutho oluvunwa emandleni ziya 
ebantwini, endaweni yokuya kwenza ingeniso 
kwiinkampani ezinkulu ezinamabhaxa kwihlabathi lonke. 

Kuthiwani ngenyukliya? 
Amandla enyukliya akhupha ikhabhoni engaphantsi 
kwekhutshwa ngamalahle okanye yigesi esisimbiwa 
yeefosili. Yiyo ke loo nto abantu abaninzi bekuchasa 
ukuvalwa kwenyukliya kwamsinyane yakuba indawo yayo 
ithathwa zizinikimandla ezizizimbiwa zeefosili. Kambe ke, 
inyukliya entsha ivelisa amathuba emisebenzi ambalwa, 
futhi ingcolisa kakhulu, ixhome kakhulu ngamaxabiso 
kwaye kuyacotha ukuyimisela kunokumisela amandla 
avuselelekayo. Yiyo ke loo nto ingebobulumko xa 
ithelekiswa namandla avuselelekayo.29

Imibuzo esoloko 
ibuzwa rhoqo: 

http://bit.ly/350JTTanalysis

Kuthiwani ngamalahle 
“acocekileyo”?    
Ayikho into ekuthiwa ngamalahle 
acocekileyo. Zikhona zona iitheknoloji 
ezikwaziyo ukuluthibaza noko ungcoliso 
lwamalahle, kodwa ke okusalayo 
kukuba ahlala engcolisa, kakhulu futhi. 
Ezo theknoloji zikwawenza axhome 
kakhulu ngamaxabiso amandla amalahle. 
Into yokuba, kuthi ngoku amandla 
avuselelekayo exabisa ngaphantsi 
kwamalahle, kube kusakhiwa amaziko 
amandla amalahle amatsha ngeendleko 
zetheknoloji ezongezelelweyo ayibonisi 
bulumko, ngakwicala loqoqosho nelendalo 
esingqongileyo.30 

Igesi ayinakuba 
sisisombululo?  
Kuxhomeke ekubeni ngaba yeyiphi na 
loo gesi uthetha ngayo. Kuya kubonakala 
kuyithoba indleko ukuvelisa ihayidrojeni 
yegesi engesosimbiwa kusetyenziswa 
amandla avuselelekayo namanzi. Sityekela 
kwelo cala thina nakwezinye iintlobo 
zegesi engesosimbiwa. Kambe ke, igesi 
esisimbiwa eyimetheyini, uhlobo oluveliswa 
ngokwemba umhlaba ingcolisa kakhulu, 
futhi ixhome kakhulu ngexabiso xa 
kuthelekiswa namandla avuselelekayo.31 
Ngokwesilumkiso esikwiNgxelo ye-
UN ngetlayimeti i-UN Climate Report 
esezayo, “expanding the use of natural 
gas is incompatible with keeping global 
warming to 1.5 degrees Celsius, a goal of the 
international Paris Agreement.” 32  into leyo 
ekujoliswe kuyo ngesivumelwano samazwe 
ngamazwe esiyiParis Agreement.” Ngoko 
ke, nakubeni kusenokwenzeka ukuba 
ifuneke igesi ekuncediseni iziko loveliso 
lwamandla avuselelekayo, kuyafuneka 
kona ukuba sisebenzele ukuyicutha 
ngezigaba igesi esisimbiwa, sizingele ezinye 
iindawo esinokudimbaza kuzo amandla 
avuselelekayo, endaweni yayo. 

?
Ngaba lithembekile 
izikomveliso eliqhutywa 
ngamandla avuselelekayo? 
Esinye isichaso samandla avuselelekayo esele 
sisisangunda noko ngoku, sesokuba akanakuthembeka 
ekuboneleleni izikomveliso ngamandla. Kodwa ke, 
ubungqina obukhoyo obubonakalayo kwakunye 
nophando olwenziweyo zibonakalisa ukuba 
inkqubela yeetheknoloji zamandla avuselelekayo, 
zamazikomveliso nezogcinompahla zenza ukuba 
amazikomveliso amandla avuselelekayo athembeke 
ngaphezu kwalawo aqhutywa ngezinikimandla 
ezizizimbiwa, ngakumbi aba ndalashe bamazikomveliso 
angathembekanga sinawo apha eMzantsi Afrika.33

Ngaba amandla avuselelekayo 
akanafuthe analo kwindalo 
esingqongileyo? 
Ukuveliswa kweephaneli zamandla elanga 
nethebhayini zomoya neebhetri kunalo ifuthe 
kwindalo esingqongileyo, ngeendlela ezahlukileyo. 
Ngoko ke, kufuneka siqinisekise ngeendlela 
zokulithibaza, siqinisekise nangobulungisa kumjikelo 
weentengo (supply chain), sisebenzise amanyathelo 
acikizekileyo okuphungula imfuno yamandla. Kananjalo 
kufuneka sizilumkele ezinye iindlela zovuselelo ezifana 
nehayidro nebhayomasi, ezinefuthe kakhulu kwindalo 
esingqongileyo kunelanga, nomoya, nobushushu 
bomhlaba namaza (olwandle - tidal) ethayidali. 
Kambe ke, izinikimandla ezifana namalahle, i-oyile 
negesi zinefuthe elinobungozi kakhulu kunelamandla 
avuselelekayo. Ngoko ke kufuneka sisuke 
kwizinikimandla ezizizimbiwa zeefosili siye kwikamva 
lamandla avuselelekayo ngokukhawuleza okukhulu 
ngelokuthibaza ifuthe elitshabalalisayo lezinikimandla 
ezizizimbiwa zeefosili. 34

